
Isingeniso
Isizo lemali lombuso kudluliselwa kwengeniso 
ngendlela yeembonelelo ezinikelwa 
ngurhulumende.  Iimbonelelo zitjho 
iimbonelelo ezibhadelwa yi-Ejensi yeSewula 
Afrika yezeHlalakuhle yomPhakathi: 
okusibonelelo sabakhubazekileko; 
isibonelelo sabantu abadala kanye 
nesibonelelo sabomakekere bepi; isibonelelo 
somntwana okhuliswa babelethi abangasibo 
bakhe beengazi; isibonelelo sokutlhogomela 
umntwana; isibonelelo sokondla umntwana 
kanye, isibonelelo esingezelweko sokondla 
umntwana kanye
nesibonelelo sokusiza esikhethekileko.

Imihlobo yeembonelelo
Isizo lemali lomBuso linikelwa ngendlela:
•	 Yesibonelelo sabantu abadala;  
•	 Yesibonelelo sabakhubazekileko; 
•	 Yesibonelelo sabomakekere bepi;
•	 Isibonelelo sokutlhogomela; 
•	 Isibonelelo somntwana okhuliswa 

babelethi abangasibo bakhe beengazi;
•	 Isibonelelo sokondla umntwana;
•	 Isibonelelo esingezelelweko sokondla 

umntwana;
•	 Isibonelelo sokusiza esikhethekileko;
•	 Isizo lesiKhatjhana leHlalakuhle;
•	 Isizo lesiKhatjhana leHlalakuhle le-

Covid-19 

Iimbonelelo zeHlalakuhle
Isibonelelo sabaNtu abaDala

Umenzisibawo:
•	 Kufanele abe sisakhamuzi seSewula 

Afrika; esimhlali wasafuthi namkha 
umphalali ohlala eSewula Afrika

•	 Kufanele abe neminyaka ema-60 yobudala 
namkha ngaphezulu

•	 Umlingani kufanele alandele ukuhlolwa 
kobuJamo beeMali;

•	 Akukafaneli ondliwe namkha 
atlhogonyelwe esikhungweni esiSekelwa 
mBuso ngokweemali; 

•	 Akukafaneli athole esinye isibonelelo 
sehlalakuhle;

•	 Kufanele ethule umazisi wamadijithi ali-13 
namkha umazisi wekarada wakhe namkha 
womlingani. Nawungekho umazisi namkha 
isitifikedi samabeletho omunye umazisi 
oqintelwe yi-SASSA uzokwamukelwa. 

Isibonelelo sabakhubazekileko;
Umenzisibawo:
•	 Kufanele abe sisakhamuzi seSewula 

Afrika; esimhlali wasafuthi namkha 
umphalali ohlala eSewula Afrika;

•	 Kufanele abe neminyaka eli-18 ukufika 
kwema-59 yobudala; 

•	 Kufanele enze ukuhlolwa kwezokwelatjhwa 
namkha kokusebenza okuqinisekisa 

ukukhubazeka begodu;
•	 Kufanele anikele ilwazi lokwelatjhwa 

namkha iforomu lokudluliselwa 
eliqinisekisa ukukhubazeka;

•	 Kufanele anikele iforomu lokodluliselwa 
elizaliswe kuhle sikhungo sokwelapha 
namkha ngudorhodera nangabe 
laliwe ngaphambilini ngokweenzathu 
zokwelapha; 

•	 Umenzisibawo nomlingani kufanele 
balandele ukuhlolwa kobuJamo beeMali;

•	 Akukafaneli ondliwe namkha 
atlhogonyelwe esikhungweni esiSekelwa 
mBuso ngokweemali; 

•	 Akukafaneli ikhibe uthola esinye isibonelelo 
sehlalakuhle;

•	 Kufanele ethule umazisi wamadijithi ali-13 
namkha umazisi wekarada wakhe namkha 
womlingani. Nawungekho umazisi namkha 
isitifikedi samabeletho omunye umazisi 
oqintelwe yi-SASSA uzokwamukelwa.

Isibonelelo saboMakekere bePi
Umenzisibawo:
•	 Kufanele abe sisakhamuzi seSewula 

Afrika; esimhlali wasafuthi namkha 
umphalali ohlala eSewula Afrika;

•	 Umlingani kufanele ahlangabeze iimfuneko 
zokuhlolwa kobujamo beemali;

•	 Akukafaneli ondliwe namkha 
atlhogonyelwe esikhungweni esiSekelwa 
mBuso ngokweemali; 

•	 Akukafaneli ikhibe uthola esinye isibonelelo 
sehlalakuhle;

•	 Kufanele abe neminyaka ema-60 yobudala 
nangaphezulu namkha akhubazeke;

•	 Kufanele ikhibe ulwile ePini yesiBili 
yePhasi namkha ePini yeKorea;

•	 Begodu umlingani kufanele ahlangabeze 
iimfuneko zokuhlolwa kobuJamo beeMali;

•	 Kufanele ethule umazisi wamadijithi ali-13 
namkha umazisi wekarada wakhe namkha 
womlingani. Nawungekho umazisi namkha 
isitifikedi samabeletho omunye umazisi 
oqintelwe yi-SASSA uzokwamukelwa. 

Isibonelelo sokusiza esikhethekileko
•	 Umenzisibawo kufanele ikhibe uthola  

isibonelelo sabaNtu abaDala, isibonelelo 
sokuKhubazeka namkha isibonelelo 
saboMakekere bepi begodu utlhoga 
ukutjhejwa njalo ngomunye umuntu 
ngebanga lokukhubazeka kwakhe 
emzimbeni namkha ngokomkhumbulo;  

•	 Akukafaneli atjhejwe esikhungweni 
esithola isibonelelo somBuso setjhejo/
sokuhlaliswa komzuzi lowo.

•	 Kufanele enze ukuhlolwa kwezokwelatjhwa 
namkha kokusebenza okuqinisekisa 
ukukhubazeka begodu; 

•	 Kufanele anikele ilwazi lokwelatjhwa 
namkha iforomu lokudluliselwa 
eliqinisekisa ukukhubazeka;

•	 Kufanele anikele iforomu lokodluliselwa 
elizaliswe kuhle sikhungo sokwelapha 
namkha ngudorhodera nangabe 
laliwe ngaphambilini ngokweenzathu 
zokwelapha; 

Yelela: Isibonelelo sokusiza esikhethekileko 
akusisibonelelo esizijameleko.

Isibonelelo sabentwana
Isibonelelo somntwana okhuliswa 
babelethi abangasibo bakhe 
beengazi;
•	 Kufanele abe sisakhamuzi seSewula 

Afrika; esimhlali wasafuthi namkha 
umphalali ohlala eSewula Afrika;

•	 Umenzisibawo nomntwana kufanele babe 
bahlali beSewula Afrika;

•	 Kufanele anikele umlayo wekhotho 
otjengisa ubujamo betjhejo lokujamela 
umbelethi;  

•	 Umntwana kufanele abe ngaphasi 
kwetjhejo lomtjheji ojamele umbelethi 
(ababelethi);

•	 Umtjheji ojamele umbelethi kufanele 
anikele umazisi wamadijithi ali-13 namkha 
umazisi wekarada kamenzisibawo 
nomlingani; 

•	 Kufanele anikele isitifikedi samabeletho 

somntwana otjhejiwako. Nawungekho 
umazisi namkha isitifikedi samabeletho 
omunye umazisi oqintelwe yi-SASSA 
uzokwamukelwa.

Yelela: ingeniso labatjheji abajamele 
umbelethi ngeze latjhejwa lokha nabenza 
isibawo sesibonelelo sokutlhogomela 
umntwana okhuliswa mtjheji ojamele 
umbelethi.

Isibonelelo sokondla umntwana
•	 Umtjheji wokuthoma womntwana kufanele 

abe sisakhamuzi seSewula Afrika, umhlali 
wasafuthi namkha umphalali ohlala 
eSewula Afrika; 

•	 Bobabili umenzisibawo nomntwana 
kufanele bahlale okwasafuthi eSewula 
Afrika;

•	 Umntwana kufanele abe ngaphasi 
kweminyaka eli-18;

•	 Kufanele anikele isitifikedi samabeletho
	 somntwana;
•	 Kufanele anikele umazisi webhakhowudi 

yamadijithi ali-13 namkha umazisi 
wekarada kamenzisibawo nomlinganakhe. 
Nawungekho umazisi namkha isitifikedi 
samabeletho omunye umazisi oqintelwe 
yi-SASSA uzokwamukelwa.

•	 Umenzisibawo kufanele abe mtjheji 
wokuthoma womntwana/wabentwana 
begodu kufanele ikhibe uhlala nomntwana/
nabentwana.

•	 Nangabe umntwana ngoweminyaka yokuya 

esikolweni, umntwana kufanele angene 
isikolo begodu akhuphe ubufakazi bokuya 
esikolweni. Iminyaka eli-18 yobudala. 
Nokho-ke, ukubhalelwa kukhupha isitifikedi 
namkha ukubhalelwa kukuya esikolweni 
ngeze kwarholela ekwaliweni ukubhadela 
isibonelelo sokondla umntwana.

Isibonelelo esingezelelweko sokondla 
umntwana
•	 Umenzisibawo nomlingani kufanele 

bahlangabeze iimfuneko zokuHlolwa 
kobuJamo beeMali;

•	 Ngeze wenza isibawo sabentwana 
abangaphezu kwabasithandathu 
ekungasibo bakho beengazi;

•	 Umtjheji wokuthoma womntwana kufanele 
abe sisakhamuzi seSewula Afrika, umhlali 
wasafuthi namkha umphalali osihlobo 
(ubamkhulu, umnakwethu, udadwethu, 
umalume/usonghwana namkha umzala) 
womntwana namkha umenzisibawo 
angaba mntwana ohlangana kweminyaka 
eli-16 ukufika kweli-18 yobudala ophethe 
ikhaya; 

•	 Bobabili umenzisibawo nomntwana 
kufanele bahlale okwasafuthi eSewula 
Afrika;

•	 Umntwana kufanele abe ngaphasi 
kweminyaka eli-18;

•	 Kufanele anikele isitifikedi samabeletho 
somntwana;

•	 Kufanele anikele umazisi webhakhowudi 
yamadijithi ali-13 namkha umazisi 
wekarada kamenzisibawo nomlinganakhe. 
Nawungekho umazisi namkha isitifikedi 
samabeletho omunye umazisi oqintelwe 
yi-SASSA uzokwamukelwa;

•	 Umenzisibawo kufanele abe mtjheji 
wokuthoma womntwana/wabentwana 
begodu kufanele ikhibe uhlala nomntwana/
nabentwana 

•	 Umenzisibawo nomlingani kufanele 
bahlangabeze iimfuneko zokuHlolwa 
kobuJamo beeMali;

•	 Ngeze wenza isibawo sabentwana 

abangaphezu kwabasithandathu
•	 Umntwana akukafaneli atlhogonyelwe 

esikhungweni esisekelwa mBuso 
ngeemali;

•	 Nangabe umntwana ngoweminyaka 
yokuya esikolweni kufanele angene 
isikolo begodu akhuphe ubufakazi bokuya 
esikolweni.

•	 Bobabili ababelethi kufanele ikhibe 
bahlongakele begodu kufale kwethulwe 
iintifikedi zokuhlongakala

•	 Ebujameni lapho kunesitifikedi sinye 
sokuhlongakala begodu kungaziwa 
bona umbelethi munye uhlongakele 
namkha usaphila namkha kungekhe 
kwaqinisekiswa, kufuneka isitatimende 
esifungelweko.

.Ubufakaza bakamazisi 
•	 Abenziimbawo abanganawo umazisi 

webhakhowudi yamadijithi ali-13, umazisi 
wekarada namkha isitifikedi samabeletho 
sabentwana ababandakanyeka esibaweni 
nabo bangasenza isibawo sesibonelelo.

•	 Sikhombela ufune ilwazi e-ofisini ye-
SASSA oseduze nayo mayelana neminye 
imitlolo eyamukelwako ngeembawo 
zesibonelelo. Abaphalali banganikela 
imvumo yesiGaba 24 njengobufakazi 
bobujamo bobuphalali kanye nomazisi.

Isizo lesiKhatjhana leHlalakuhle
Isizo lesikhatjhana lehlakuhle kunikelwa 
kwesikhatjhana kwesizo elinqotjhiswe 
ebantwini abalitlhoga khulu abangakghoniko 
ukuhlangabeza iindingo ezisisekelo zabo 
namkha zemindenabo. Isizo lesikhatjhana 
lehlalakuhle libhadelwa izakhamizi zeSewula 
Afrika; izakhamizi zasafuthi namkha 
abaphalali, abanganangeniso elaneleko 
ababahlali beSewula Afrika nabahlangabeza 
indlelakambiso yinye namkha ezinengi 
yezilandelako: 
•	 Umenzisibawo ulindele imbadalo 

yesibonelelo sehlalakuhle esigunyaziweko;
•	 Umondli wekhaya lelo nakahlolwako 

utholwe bona ukhubazeke isikhathi 
esingaphasi kweenyanga ezisi-6;

•	 Umondli wekhaya lelo uhlongakele begodu 
nesibawo senziwe eenyangeni ezili-12 
zedadamu ngemva kokuhlongakala 
komondli;

•	 Umondli wekhaya lelo wamukelwe 
esikhungweni sombuso namkha sangeqadi 
okungenani isikhathi senyanga yinye;

•	 Umondli akatholi isondlo esivela emntwini 
onesibopho sangokomthetho sokumondla;

•	 Umenzisibawo uqaphazelekile ehlekeleleni 
ngendlela ehlathululwe

 kumThetho wokuLawulwa kweHlekelele 
namkha kumThetho we-1978 
wokuButhelela iiMali;

•	 Ebujameni lapho umenzisibawo 
ahlangabezana nobudisi obukhulu begodu 
ahlangabeza iimfuneko 

	 angalungela isibonelelo sesizo 
lesikhatjhana lehlalakuhle sama-R350 
qobe ngenyanga.

Isikhathi seSizo lesiKhatjhana 
leHlalakuhle   
Isizo lesiKhatjhana leHlalakuhle linikelwa 
qobe ngenyanga isikhathi seenyanga 
ezi-3. Isingezelelo sezinye iinyanga ezi-
3 singanikelwa nangabe umenzisibawo 
uhlangabeza indlelakambiso ebekiweko. 

Isizo lesiKhatjhana leHlalakuhle le-
Covid-19
Umuntu otlhoga isizo lesikhatjhana, 
angalungela iSizo lesiKhatjhana leHlalakuhle 
le-Covid-19 nangabe umumuntu onengeniso 
elinganeliko.
Umuntu onengeniso elinganeliko kufanele 
ngaphezu kwalokho abe mumuntu-
•	 osisakhamuzi seSewula Afrika; namkha
•	 umhlali wasafuthi; namkha 
•	 umphalali; namkha umphathi wemvumo 

ekhethekileko ngaphasi kwe-Special 
Angolan Dispensation, the Lesotho 
Exemption Permit Dispensation or the 

Zimbabwe Exemption Permit Dispensation; 
namkha

•	 abafuna ukukhoseliswa, imvumo yabo 
yesigaba 22   namkha i-visa esebenzako; 
begodu

•	 nabatlolisileko kuziko lelwazi lomNyango 
   wezangeKhaya namkha abatlolise 
 kuziko lelwazi le-Ejensi yeembonelelo 

zehlalakuhle ngehlelo elikhethekileko 
elenziweko elitjengisa  inani labantu 
abanganabo abomazisi; begodu

•	 nabahlangana neminyaka eli-18 nama-60 
yobudala; begodu

•	 nabahlala ngaphakathi kwemikhawulo 
    yeSewula Afrika njenganje;
•	 ongahlali esikhungweni esisekelwa 
    ngurhulumende ngeemali;
•	 ungali ngokungakafaneli ukwamukela 
    umsebenzi namkha amathuba wokufunda;
•	 kufanele ahlangabeze iimfuneko 

zokuHlolwa kobuJamo beeMali; begodu
•	 angabi nelungelo lokuthola isibonelelo 
   sakhe.

Usenza kuphi isibawo sesibonelelo?
•	 Isibawo usenza e-Ofisini ye-SASSA 

eseduze nalapho ohlala khona;
•	 Nangabe umdala khulu namkha uyagula 

kobana ukhambe uye e-ofisini ukuyokwenza 
isibawo sesibonelelo, ngakho-ke ilunga 
lomndeni namkha umngani angakwenzela 
isibawo; ngencwadi evela kuwe   
njengomenzisibawo ogunyaza isibawo;

•	 Iforomu lakho lesibawo lizokuzaliswa 

ebukhoneni besiphathiswa sakwa-
SASSA ngaphandle kobana senziwe 
kuthungelelwano;

•	 Nasele siqediwe isibawo sakho (lokha 
yoke imitlolo efunekako nayethulweko) 
uzokunikelwa irasidi namkha 
ireferensinamba;

•	 Iimbawo zeemBonelelo zabaNtu 
abaDala, zokondla abentwana 
namkha zokukhuliswa komntwana 
ongasuye wakho weengazi zingenziwa 
kuthungelelwano ku-:https://services.
sassa. gov.za

•	 Beka irasidi/ireferensinamba 
njengombana ngiyo kwaphela ubufakazi 
besibawo;

•	 Ayikho imali ekufanele uyibhadele 
ukwenza isibawo;

•	 Nangabe i-SASSA ayikasigunyazi isibawo 
sakho, kufanele waziswe ngokutlolelwa 
ngokobana kubayini isibawo sakho 
singakaphumeleli;

•	 Unelungelo lokwenza isibilayezo 
mayelana nesiqunto

•	 Abasebenzi be-ofisini lendawo 
bazokweluleka ngekambiso ekufanele 
ilandelwe.

Ilanga lesiBawo sesiBonelelo
Mayelana nokwenziwa kwesibawo 
sesiBonelelo ilanga lesibawo kulokha yoke 
imitlolo efunekako yethulweko begodu 
ihlangabeza ngokupheleleko iimfuneko ze-
SASSA.

Mayelana ne-Covid-19 SRD ilanga 
okwethulwa ngalo isibawo esipheleleko 
seSizo lesiKhatjhana leHlalakuhle le-
Covid-19, lithathwa njengelanga ekufakwe 
ngalo isibawo.

Ilanga lokuTlonyeliswa 
kweemBonelelo
Nangabe isibonelelo sakho sigunyaziwe, 
uzokubhadelwa ukusuka ngelanga owethule 
ngalo isibawo esipheleleko, ngaphandle 

kobana wenze isibawo sesibonelelo 
sokukhulisa umntwana ongasuye wakho 
weengazi. Iimbonelelo zokukhulisa 
abentwana abangasibo bakho beengazi 
zibhadelwa ukusuka ngelanga lomyalelo 
wekhotho.

Nangabe isiBawo sakho sesiBonelelo 
asikaPhumeleli

Kufanele waziswe ngokutlolelwa mayelana 
neenzathu zokwaliwa kwesibawo 
sesibonelelo kanye nangelungelo lakho 
lokubilayeza isiqunto leso, nakwenzeka 
bona awuvumelani nomphumela.

Iindlela zokubhadela
Unelungelo lokukhetha indlela ofisa ukuthola 
ngayo isibonelelo sakho sehlalakuhle, 
isibonelelo sakho singabhadelwa bunqopha 
ku-akhawundi yakho yebhanga namkha 
isibonelelo singabhadelwa ku-akhawundi 
evulwe nomnikeli wezenzelwa oqatjhwe yi-
SASSA. 

Yelela: Nangabe ukhetha bona isibonelelo 
sakho sibhadelwe ku-akhawundi yakho, 
uzokukhonjelwa bona unikele imvumo 
yokubhadelwa lokho ngokuthintana bu-
elekthroniki namkha ngenye nenye indlela 
yokuthintana begodu wethule nemvumo 
leyo ku-Ejensi. Lapho umzuzi angakghoni 
ukwethula imvumo kufanele kwenziwe 
amanye amalungiselelo ne-Ejensi 

Ukujanyiswa kweembonelelo
Woke umzuzi wesibonelelo unesibopho 
sokwazisa i-SASSA ngamanye namanye 
amatjhuguluko wobujamo bakhe angaba 
nomthelela wokuraga kwesibonelelo - 
kungaba kutjhuguluka kwesiphande, 
ukutjhuguluka kobujamo bamathatho, 
ukutjhuguluka kobujamo beemali namkha 
umntwana amrholela isibonelelo akasekho 
ngaphasi kwetjhejo lakhe.
Okulandelako kungarholela ekujanyisweni 
kwesibonelelo:
•	 Amatjhuguluko wobujamo (beemali kanye/
	 namkha bezokwelatjhwa);

•	 Umphumela wokubuyekezwa;
•	 Ukubhalelwa kusebenzisana lokha 

isibonelelo nasibuyekezwako;
•	 Ukwenza umsetjenzana wokukhwabanisa 

namkha wokunikela isitatimende 
esingasilo iqiniso

•	 Lapho isibonelelo sigunyazwe ngephoso.
•	 Ukubhalelwa kukwethula imitlolo etjhodako 

efunekako

Ukuvuselelwa kweembonelelo 
ezijanyisiweko

Nakwenzeka isibonelelo sijanyiswe 
ngebanga lokubhalelwa kusilanda 
iinyanga ezingaphezu kweenyanga ezi-
3 ezilandelanako namkha ngebanga 
lokubhalelwa kubuyekezwa, kufanele 
kwenziwe isibawo sokubuyiselwa 
kwesibonelelo leso emalangeni ama-30 
wokujanyiswa.

IinZathu eziKulu zokuRiyada 
kweemBonelelo

•	 Lokha umzuzi namkha umtjheji wokuthoma
	 ahlongakala;
•	 Mayelana nesibonelelo somntwana, lokha 

umntwana nakahlongakalako;
•	 Ukwamukelwa esikhungweni somBuso;
•	 Lapho isikhathi sokukhubazeka 

kwesikhatjhana siphelile;

•	 Awukho eRiphabliki, isikhathi eside 
kunamalanga ama-90.

•	 Nasele uqedile ukuba mphalali
•	 Nangabe umntwana orholelwa isibonelelo 

uba neminyaka eli-18.
•	 Nangabe isibonelelo asikalandwa iinyanga 

ezi-3 ezilandelanako.

Ukubuyekezwa
Kufanele uveze nanyana ngiyiphi 
imali engenako ngesikhathi sokwenza 
isibawo. Lokhu kuzokuba sizathu se-
SASSA sokuthatha isiqunto sokobana 
ingabe isibonelelo kufanele sibuyekezwe. 
Uzokwaziswa emalangeni ama-30 
ngaphambi kwelanga lokubuyekezwa 
namkha ngelanga ekufuneka ngalo isitifikedi 
sobufakazi bokuphila.

Iintifikedi zobufakazi bokuphila

Ungakhonjelwa ukunikela isitifikedi 
sobufakazi bokuphila njengobufakazi 
bokuphila. Uzokwaziswa ngaphambi 
kwesikhathi mayelana neemfuneko.  
I-SASSA ingathintana bu-elekthroniki 
namanye amahlelo ukuqinisekisa ubujamo 
bakho bokuphila.

Yelela: Akekho umuntu othola isibonelelo 
sehlalakuhle ozokuthola isibonelelo 
sehlalakuhle nesibonelelo sesizo 
lesikhatjhana lehlalakuhle kanye kanye. 
Nanyana ngubani othola isibonelelo sesizo 
lesikhatjhana ngesikhathi asalindele 

ukubhadelwa kwesibonelelo esigunyaziweko 
uzokulindelwa bona abhadele imali ayithole 
embadalweni yokuthoma yesibonelelo. 
Kodwana-ke, lapho umuntu othola 
isibonelelo sehlalakuhle athola isibonelelo 
sesizo lesikhatjhana njengomphumela 
wehlekelele, imali leyo ngeze itholakale.

Isibopho sabazuzi  
Kusibopho sabazuzi sokugcina i-SASSA 
yazi ngamatjhuguluko wobujamo babo 
kanye nebengeniso, begodu nokuphendula 
nanyana
ngikuphi ukuthintana okutholiweko. 
Kusibopho somzuzi ukuvikela ikarada 
lakhe lesibonelelo sehlalakuhle begodu 
nokungavezi i-PIN kunanyana ngubani. 
I-SASSA ngeze yakhombela i-PIN kunanyana 
ngikuphi ukusebenzisana nabazuzi 

Ubukhwabanisi
I-SASSA ayiyibekezeleli imisetjenzana 
yokukhwabanisa.

Khuyini ukuHlolwa kobuJamo 
beeMali
ESewula Afrika isizo lemali lomBuso 
lilawulwa kuhlolwa kobujamo beemali 
okutjho bona i-SASSA ihlaziya ingeniso 
nepahla yomuntu owenza isibawo kanye 
nomlinganakhe kobana kuqinisekiswe bona 
ingabe ingeniso lomuntu lowo lingaphasi 
kwenani eliqintelweko. Ukuhlolwa kobuJamo 
beeMali lokhu kuyindlela yokuthola bona 
ingabe umuntu ukulungele ukuthola 
isibonelelo njengombana iimbonelelo 
zenzelwe labo abanengeniso elinganeliko 
lokuzondla. Ukuhlolwa kobujamo beemali 
buhlukahluka ngesibonelelo sinye ukuya 
kwesinye. 

Yelela: Iimbonelelo zabantu abadala, 
abomakekere bepi nabakhubazekileko 
zibhadelwa ngokwerherho elitjhuguluka 
ngokobujamo, okutjho bona, nawunengeniso 
elinengi langeqadi, uzokulungela ipentjheni 
encani karhulumende. 

Umkhawulo wePahla neNgeniso
01 

kuSihlabantanga 
2022 

01 kuSewula 
2023

01 
kuSihlabantanga 

2023
Umkhawulo wepahla      
Isibonelelo sabantu abadala, sabantu 
abakhubazekileko nesabomakekere bepi      

Umuntu ongakatjhadi R 1,247,400 R 1,372,800 R 1,379,400
Umuntu otjhadileko R 2,494,800 R 2,745,600 R 2,758,800
Umkhawulo wengeniso qobe ngonyaka      
Isibonelelo sabantu abadala, sabantu 
abakhubazekileko nesabomakekere bepi      

Umuntu ongakatjhadi R 87,720 R 96,840 R 97,320
Umuntu otjhadileko R 175,440 R 193,680 R 194,640
Isibonelelo sokondla umntwana
Umuntu ongakatjhadi R 55,200 R 60,000 R61,200
Umuntu otjhadileko R 110,400 R 120,000 R122,400
*UkuHlolwa kobuJamo beeMali kuyafana 
nakumbadalo eNgezelelweko ye-CSG (01/04/2022)      

Isibonelelo somntwana okhuliswa babelethi 
abangasibo bakhe beengazi;

Umntwana
Akukho ukuHlolwa 
kobuJamo beeMali

Akukho ukuHlolwa 
kobuJamo beeMali

Akukho ukuHlolwa 
kobuJamo beeMali

Isibonelelo sokutjheja
Umbelethi/PCG: Ngakatjhadi R 226,800 R 249,600 R 250,800
Umbelethi/PCG: Tjhadileko R 453,600 R 499,200 R 501,600

Umkhawulo wengeniso elinganeliko ngokwe-Covid-19 SRD ma-R624, 00, begodu 
ungatjhuguluka kwesinye nesinye isikhathi.

Amanani weembonelelo ukusuka ngoSihlabantanga 2023
Umhlobo wesibonelelo kuSewula 2022

kuSihlab-
natangana 
2023

kuSewula 2023

IsiBonelelo sabaDala (Ngaphasi kweminyaka ema-75 yobu-
dala) R1 990 R2 080 R2 090

IsiBonelelo sabaDala (Ngaphezu kweminyaka ema-75 
yobudala) R2 010 R2 100 R2 110

Isibonelelo saboMakekere bePi R2 010 R2 100 R2 110

Isibonelelo sabakhubazekileko; R1 990 R2 080 R2 090

Isibonelelo sokuTlhogomela R1 990 R2 080 R2 090

Isibonelelo somntwana okhuliswa babelethi abangasibo 
bakhe beengazi; R1 070 R1 120 R1 130

Isibonelelo sokondla umntwana R480 R500 R510

Isibonelelo esingezelelweko sokondla umntwana R720 R730 R730

Isibonelelo sokusiza esikhethekileko R480 R500 R510

Isizo lesiKhatjhana leHlalakuhle le-Covid-19 R350 R350 R350

SASSA HEAD OFFICE

SASSA HOUSE 
501 Prodinsa Building
Cnr Steve Biko & Pretorius
Pretoria
Private Bag X55662 
Arcadia,
Pretoria 0083
Tel: 012 400 2000 (Switchboard)

Tel: 0800 60 1011 (Customer Care)

EASTERN CAPE

SASSA Office 
BKB Building
Cnr Fitzpatrick& Merino 
Road Quigney
East London
Private Bag X9001 
Chiselhurst
East London 5200
Tel: 043 707 6300 
Fax: 043 707 6481

FREE STATE

Iustitia Building
Cnr St. Andrews Street & 
Aliwal Street
Private Bag X20553 
Bloemfontein 9300
Tel: 051 410 8339

WESTERN CAPE

Golden Acre 
Adderley Street
Cape Town 8001
Private Bag X9189 
Cape Town 8000
Tel: 021 469 0200 
Fax: 021 469 0260

LIMPOPO

43 Landros Mare Street
Polokwane 0699
Private Bag X9677 
Polokwane 0700
Tel: 015 291 7400 
Fax: 015 291 7996

MPUMALANGA

18 Ferreira Street 
Nelspruit
Private Bag X11230 
Nelspruit 1200
Tel: 013 754 9380 
Fax: 013 754 9501

NORTH WEST

1st Industrial Site
Mahikeng 2735
Private Bag X44 
Mmabatho,
Tel: 018 397 3386

KWAZULU NATAL

1 Bank Street 
Pietermaritzburg 3201
Private Bag X9146 
Pietermaritzburg 3201
Tel: 033 846 3300 
Fax: 033 846 9595

NORTHERN CAPE

Permanent ‘Perm’  
Building
33 Du Toitspan Road
Kimberley 8300
Tel: 053 802 4900 
Fax: 053 832 5225

GAUTENG

28 Harrison Street 
Johannesburg 2000
Private Bag X120 
Marshalltown 2107
Tel: 011 241 8300 
Fax: 011 241 8305

CONTACT DETAILS


